
Annotatsiya: Ushbu maqolada Andijon shahri jamoat transporti ustuvorligiga 

ta’sir etuvchi barcha omillar xususan: transportlar oqimi, yo‘nalishlardagi yo‘nalishli 

taksilar (Damas), shahar hududini kesib o‘tuvchi temir yo‘l liniyasi, shahar hududidagi 

ikki yirik bozorlar oldidagi avtomobil yo‘llaridagi tirbandliklar hamda svetoforlar 

ishlash tartiblari bo‘yicha ma’lumotlar berilib jamoat transporti ustuvorligini 

ta’minlash uslublari keltirilib o‘tilgan. 

Kalit so‘zlar: ehtiyoj, avtomatlashtirilgan to‘lov tizimi, transportlar oqimi, 

jamoat transporti, jozibadorlik, GPS, GLONASS, MATLAB, avtobus bekati, 

integratsiyalash, demografik o‘sish, temir yo‘l liniyasi, parallel ko‘chalar. 

 

ОПТИМАЛЬНИЕ МЕРЫ ПО ОБЕСПЕЧЕНИЮ ПРИОРИТЕТА 

ОБЩЕСТВЕННОГО ТРАНСПОРТА 

Торабаев Холмород Рустамджон угли 

Старший преподаватель Андижанского машиностроительного института 

«Транспортная логистика». holmurodturaboev@gmail.com  

Телефон: 99894-417-00-91 

Насиров Илхам Закирович 

Профессор кафедры “Транспортная логистика” Андижанского 

машиностроителного института, к.т.н., Email: nosirov-ilhom59@mail.ru,  

Tel. +998934428025 

 

Аннотация: В этой статье рассмотрены все факторы, влияющие на 

приоритетность общественного транспорта в городе Андижан, а именно: 

транспортный поток, маршрутные такси (Дамас), железнодорожная линия, 

пересекающая территорию города, шоссе перед двумя большими рынками на 

территории города. Информация о дорожном движении. были приведены 

порядок работы в пробках и светофорах, представлены методы обеспечения 

приоритета общественного транспорта. 

транспортный поток, общественный транспорт, привлекательность, GPS, 

ГЛОНАСС, МАТЛАБ, автобусная остановка, интеграция, демографический 

рост, железнодорожная линия, параллельные улицы. 

 Annotation: In this article, all the factors that affect the priority of public 

transport in Andijan city, namely: traffic flow, directional taxis (Damas), railway line 

crossing the city area, highway in front of two big markets in the city area Information 

on traffic jams and traffic light operation procedures was given, methods of ensuring 

priority of public transport were presented. 

attractiveness, GPS, GLONASS, MATLAB, bus stop, integration, demographic 

growth, railway line, parallel streets. 

 

2022- 2026 yillarga mo‘ljallangan Yangi O‘zbekistonning taraqqiyot 

strategiyasiga muvofiq: avtotransport xizmati ko‘rsatishni yaxshilash, jamoat 

transporti yo‘nalishlari tarmog‘ini kengaytirish va harakat tarkibini zamonaviy, 

ekologik toza avtobuslar bilan yangilash bo‘yicha keng ko‘lamli ishlar amalga 

oshirilmoqda [1,2].  

Bugungi kunning maqsadi birgina yo‘lovchilarni o‘z manzillariga yetkazish emas 

balki jamoat transporti shaharning ekologik muhitini yahshilovchi yo‘lovchilarga 

xavfsiz hamda tezkor xizmat ko‘rsatishi bilan farqlanmoqda. 

O‘zbekiston Respublikasi Prezidentining 2023-yil 16-fevraldagi PQ-59-son 

qarori 3-ilovasiga asosan: Andijon shahar jamoat transportining yangi yo‘nalishlar 

tarmog‘ini shakllantirish, jamoat transportida yo‘lkira haqining avtomatlashtirilgan 

to‘lov tizimini (ATTO) to‘liq joriy qilish, Andijon shahar jamoat transportida tarif 

tizimini takomillashtirish hamda jamoat transporti ustuvorligini ta’minlash maqsadida 

yo‘l-transport infratuzilmasini rivojlantirish belgilab o‘tilgan [3-7].  

1-rasm 

Birgina Andijon  viloyatdagi avtotransportlar soni 2018-2023 yillar mobaynida 

42 % ortgan (1-rasm). Bu albatta shahar hududidagi transportlar oqimiga to‘g‘ridan 

to‘g‘ri  ta’sir etib, shahar ekologiyasini yomonlashtirishga olib keladi. Shu bilan 

birgalida jamoat transportlarining erkin harakatiga, ekspluatatsion tezligiga 

yo‘nalishlardagi chorraxalardagi tirbandlilarni keltirib chiqaradi. Rivojlangan 

mamlakatlarda avtotransportlar sosini ortishi bilan bog‘liq bo‘lgan jarayonlar tizimli 

ravishda o‘z yechimlarini bosqichma – boshqich zarur choralar ko‘rish bilan bartaraf 

etilib boriladi [8,9]. 

Shuningdek, Andijon shahrida o‘rganishlar davomida shahar hududiga kirib 

keluvchi oqimlar shaharning markaziy ko‘chalari orqali to‘g‘ridan to‘g‘ri kirib 

kelmoqda. Andijon shahar hududiga kirib oqimlar 6 ta yo‘nalishlarda kirib keladi (a, 

b, v, g, d, e). 

Yo‘nalish a-Andijon, Izboskan va Paxtaobod tumanlari orqali, b-Oltinko‘l va 

Baliqchi tumanlari, v-Xo‘jaobod, Buloqboshi, Qo‘rg‘ontepa tumanlari hamda 

Xonobod shahri orqali, g-Asaka va Marhamat tumanlari orqali, d-Andijon tumanining 

bir qismi Soy orqali, e-viloyatning Jahon bozori orqali kirib keladi. Shahar hududga 

kirib keluvchilar bir kunlik yo‘lovchilarning umumiy soni 100 ming.dan ortiq (2-rasm). 

2-rasm 

 

Yo‘lovchilar qisman jamoat transporti, yo‘nalishli taksi (Damas), yo‘nalishsiz va 

shaxsiy avtotransport vositalarida kirib keladi. 

Bugungi kundagi shahar hududidagi mavjud yo‘l-infratuzilma inshootlari shahar 

hududida kundan kunga ko‘payib borayotgan transportlar oqimini ko‘tara olmasligi 

ayon bo‘lib bormoqda. 

Mazkur metodda jamoat transportida intellektual transport tizimlarini qo‘llash 

infratuzilmaga, transport vositalariga ta'sir qilishi va haydovchilar va yo‘lovchilar kabi 

yo‘l foydalanuvchilariga foyda keltirilishi aytib o‘tilgan. Shuningdek jamoat transporti 

tezligini orttirish vaqtini qisqartirish va harakat xavfsizligini yaxshilashga yordam 

berishi ta’kidlangan. Ushbu maqolaning maqsadi Rossiya Federatsiyasi hududlarida 

intellektual transport tizimlarining rivojlanishini belgilovchi omillarni baholashdir. 

Natijalar Rossiya Federatsiyasidagi mavjud jamoat transportlari yo‘nalishlaridagi 

ustuvorlikni ta’minlab aholiga sifatli jamoat transporti harakatini tashkil etishga olib 

keladi [10-13]. 

Mazkur metodda yo‘lovchilarni transport turlarida taqsimlanishida (jamoat 

transporti, yo‘nalishli taksi, taksi) jamoat transportidan foydalanishni rag‘batlantirish 

va shaxsiy transportda harakatlanish jozibadorligini kamaytirish bo‘yicha qator chora-

tadbirlarni amalga oshirish zarurligi, jamoat transportidan foydalanish darajasini 

oshirish uchun bir qator chora-tadbirlarni amalga oshirish kifoya ekanligi bildirilib 

o‘tilgan. Jamoat transportining jozibadorligini oshirish bo‘yicha mumkin bo‘lgan 

chora-tadbirlar: avtomobillar bilan raqobatlasha oladigan umumiy tezkor avtobus 

yo‘nalishi yo‘l tarmog‘ini rejalashtirish va qurish, avtobuslar uchun alohida yo‘laklar 

tashkil etish kabilardir. 

Shu bilan birgalikda jamoat transporti sohasini takomillashtirishga kompleks 

yondashuv yo‘lovchi tashish hajmini oshirish, avtotransport korxonalari foydasini 

oshirish, shahardagi tirbandlikni kamaytirish, yo‘lovchi tashish tezligini oshirish, 

harakat xavfsizligini oshirish hamda ekologik vaziyatni yaxshilashga imkon berishi 

ta’kidlangan [14,15].  

Shahardagi harakat xavfsizligini tashkil etishning zamonaviy usullarida 

avtomobil yo‘llaridagi tirbandliklar GPS yoki GLONASS tizimlari orqali real vaqt 

rejimida aniqlanadi. Shunga asosan shahar transporti oqimlari yo‘nalishlardagi 

qismlarda ko‘payishi natijasida svetoforning yashil va qizil chiroqlari mavjud 

tirbandliklarga mos ravishda real vaqt rejimida ishlashini tashkil etishdan iborat. Ushbu 

metod MATLAB dasturi orqali matemetik model orqali tushuntirilib berilgan [16-19].  

Shahar hududidagi asosiy transport vositasi bo‘lgan jamoat transporti tizimini 

takomillashtirishda birinchi navbatda piyodalar, velomototransportlar yo‘laklari 

optimal joylashtirish hamda avtobus bekatlarini yo‘lovchilar uchun qulay qismlarga 

tashkil etish metodlari orqali shaharda jamoat transporti ustuvorligini ta’minlash 

mumkin ekanligi ta’kidlangan [6].  

 O‘rganish ishlari davomida Andijon shahida jamoat transporti ustuvorligiga 

ta’sir etuvchi bir qancha omillar mavjud. Bulardan: 

- Shaxsiy transport vositalari sonining ortib borishi; 

- Avtomobil yo‘llarida jamaoat transporti ustuvorligini ta’minlab beruvchi 

alohida yo‘laklar yo‘q ekanligi; 

- Shaxar avtomobil yo‘llaridagi svetaforlarning integratsiyalashmaganligi; 

- Yo‘nalishlarda avtobus yo‘nalishlariga parallel ravishda yo‘lovchi tashuvchi 

yo‘nalishli taksilar (Damas) mavjud ekanligidir [20-23]. 

Shu bilan birgalikda mavjud qismlarda shahar jamoat transportiga to‘g‘ridan 

to‘g‘ri ta’sir etuvchi omillar ham mavjud. Ulardan Andijon shahri Markaziy dehqon 

bozori Abdurauf Fitrat ko‘chasi qismi. Ko‘cha ikki qismdan iborat bo‘lib, kirib 

kelevchi- 1-A, chiqib ketuvchi 1-B. Ushbu qismda 1-A avtomobil yo‘li bir tomonlama 

2 ta polosaga ega, 1-B ham 2 ta polosaga ega. Lekin 1-A avtomobil yo‘lida jamoat 

transporti 410 metrlik masofani 362 sekundda bosib o‘tmoqda ekspluatatsion tezlik 

1,13 m/s ni tashkil etmoqda. 1-B qism orqali jamoat transporti 430 metrlik masofani 

122 sekundda bosib o‘tmoqda ekspluatatsion tezlik 3,54 m/s ni tashkil etmoqda. Ushbu 

ko‘rsatkich jamoat transporti harakatining butun qismining 10% lik vaqtini olib 

umumiy harakatlanish jadvaliga salbiy ta’sir etayotganligi ma’lum bo‘lmoqda [24-28]. 

Andijon shahridagi demografik o‘sish suratlari keskin ortishi hamda o‘zini o‘zi 

band qilgan shaxs sifatida davlat ro‘yxatidan o‘tib tegishli tartibda litsenziya va 

litsenziya kartochkasi asosida yo‘nalishsiz taksi sifatida faoliyat yuritish bo‘yicha 

yaratilgan qulayliklar shahar ko‘chalarida turli tuman tirbandliklarga sabab bo‘lmoqda. 

Shu bilan birgalikda Andijon shahri markazidan kesib o‘tuvchi Andijon-Namangan-

Toshkent temir yo‘l liniyasining avtomobil yo‘llari bilan kesishgan hududlarda qisman 

tirbandliklar keltirib chiqarib jamoat transporti (avtobus) harakatidagi oraliq 

intervallarga ta’siri mavjud. 

 Jahon tajribasida aylanma halqa yo‘llarning vazifasi mavjud oqimlarni bir yerga 

to‘planishini oldini olib shahar hududiga kirish va chiqish uchun eng maqbul yechim 

sifatida ko‘rilgan. Megapolislarda aylanma halqa yo‘llarining soni uchtadan 

yettitagacha. 

Xalqaro ahamiyatdagi avtomobil yo‘llaridagi tashuvlar mamlakat iqtisodiyotidagi 

muhim o‘rinni egallaydi. Chunki eksport import va tranzit yuklar mamlakatning 

iqtiodiy-ijtimoiy holatini yaxshilab aholi turmush darajasini oshishiga asosiy omil 

bo‘lib xizmat qiladi. Birgina Andijon viloyati orqali o‘tuvchi xalqaro ahamiyatdagi 

avtomobil yo‘li 103 kilometrni tashkil etadi. Ushbu A373 "M39 avtomobil yo‘li-

Guliston-Angren-Qo‘qon va Andijon orqali-O‘sh" avtomobil yo‘li orqali xalqaro va 

tranzit o‘tuvchi avtomobillar soni yildan yilga o‘sib bormoqda. Xalqaro yo‘llarda 

transportlar oqimimini o‘sishi xalqaro yo‘llardagi harakat xavfsizligi, urbanizatsiya, 

xizmat ko‘rsatish hamda infratuzilma obyektlariga bevosita ta’sirni ortishiga olib 

keladi [29-33]. 

Andijon shahar hududida aholi va avtotransportlar sonini ortishi natijasida jamoat 

transportiga bo‘lgan yuklama kundan kunga ortib boraverishi mavjud jamoat 

transportidagi muammolarni yechishga olib kelishi ma’lum bo‘ldi. 

